
     చాలలితాంగి వేఱ నొకయక్షుని గూడి నిజేచ్ఛనేగినన్.89

వ. అంతట.
90

క. కడు పధికముగాఁ బెరిఁగిన, వెడమాయం బేని మార్పు వెడలక కడులో

     బడి యాలికి విలపించుచు, వెడఁగగుయక్షుండు ప్రాణవిరహితుఁ డయ్యెన్.
91

క. తగ దొరుల నమ్మ నెప్పుడుఁ, దగువారల నమ్మిరేనిఁ దగుఁగాక మహిం

     బగవారల నమ్మఁదగదు, పగవారలకంటె వలదు భామల నమ్మన్.
92

క. బలుపున మెలపునం గేళి, కులభామిని వెఱచుఁ గూర్చుఁ గుమతిత్వమునన్

     దల నెక్కించుకొనం బతి, కులమును బ్రాణంబు సొమ్ము కోమలి చెఱచున్.
93

క. దాక్షిణ్యగుణం బుత్తమ, లక్షణమని సజ్జనులు దలంతురు తమకుం

     దాక్షిణ్యము సేసిననధి, కక్షుద్రులు మోసపోక గాఁ జూతు రిలన్.
94

క. నమ్మకపోరాదనుతఱి, నమ్మి రిపునిఁ గలసి నమ్మనడచుట యొప్పున్

     బిమ్మట నేమఱక తొలఁగి, నమ్మకయుండంగవలయు నరవర వానిన్.
95

వ. ఈయర్థంబు దెలుపు నహిమూషోపాఖ్యానంబు నెఱిఁగింతు నవధరింపుమని చారా

     యణుం డి ట్లనియె
96

క. క్రూరోరగగ్రహణవిష, హారియనంబరఁగునొక్కఁ డతిశయవిషదు

     ర్వారము నొకసర్పంబున, భీరుండై పట్టి వెదురుఁ బెట్టియఁ బెట్టెన్.
97

క. పట్టిదానికి నెరగాఁగఁ బట్టి యొక్క, మూషకము వైచి పెట్టియ మున్నవోలె

     గట్టిడించిన నురగంబు గఱవరాఁగ, నెలుక బెదరక వానితో నిట్టు లనియె.
98

క. నీ కుపకారము సేసెద, నా కభయం బిచ్చి కావు నాకార్యంబున్

     నీకార్యంబులు మేలై, చేకుఱు నాతోడఁ జెలిమి చేసితివేనిన్.
99

క. వాఁడు బట్టినపుడ వానిచే నైనను, జావవలయుఁ దనకుఁ జావు నిజము

     చచ్చియున్ననన్నుఁ జంపి చావనినీకుఁ, జెఱనయుండఁ దలచు టెఱుక యగునె.
100

క. ఏ నధికబలుఁడ నాచే, గానిది యీయెలుకచేతఁ గానోపెడునే

     తా నాచెఱ యేవిధమున, మానుచు నిది కల్ల యనుచు మదిఁదలఁపకుమీ.
101

క. విను మెవ్వాఁ డేకార్యం, బున నిపుణఁడు దానియందుఁ బూజ్యుఁడు హీనుం

     డనవలదు సూదినయ్యెడు, పని చిక్కనికఱుతచేతఁ బాగైయున్నే.
102

ఉ. చాల నభీష్టముల్ తనవశంబుగఁ జేయునయోగ్యుఁ డైన న

     మ్మేలుఁ దలంచి దానియెడ మిక్కిలివేడుక సేైఁత నేర్పగుం

     గాలిపువేఁటకాఁడు ఝషకాంక్షన తా నుదకంబు మీఁదటన్

		 ఈ పేజీలో చివరి మార్పు 14 అక్టోబరు 2021న 02:01కు జరిగింది.

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

